
28 may 2019-cu il, çərşənbə axşamı10

Azərbaycan Respublikası Gənclər və İdman Nazirliyi
tədbirlərin keçirilməsinin satın alınması üçün 

Tender 4 lot üzrə keçirilir.
Lot-1. İşğal günləri ilə əlaqədar hərbi 

təcavüz, etnik təmizləmə və işğalla bağlı faktla-
rın gənclər və gənclər təşkilatları tərəfindən dün-
ya iştimaiyyətinə çatdırılması üçün sosial media 
vasitəsi ilə aksiyaların həyata keçirilməsi.

Lot-2. Xarici ölkələrin gəncləri arasında 
“Mən Azərbaycan haqqında nə bilirəm?” möv-
zusunda keçirilmiş esse yazı müsabiqəsinin 
qaliblərinin Azərbaycana səfərinin təşkil 
edilməsi.

Lot-3. Koreya Respublikasının gənclərdən 
ibarət nümayəndə heyətinin Azərbaycana 
səfərinin təşkil edilməsi.

Lot-4. Mərakəş Krallığının gənclərdən ibarət 
nümayəndə heyətinin Azərbaycana səfərinin 
təşkil edilməsi.

 Tender iştirakçılarına təklif olunur ki, “Dövlət 
satınalmaları haqqında” Azərbaycan Respub-
likasının Qanununa uyğun yuxarıda göstərilən 
lotlar üzrə öz tender təkliflərini möhürlənib 
imzalanmış şəkildə ikiqat zərflərdə yazılı surətdə 
təqdim etsinlər.

Təkliflərin qiymətləndirilməsində aşağıdakı 
meyarlara üstünlük veriləcəkdir:

-aşağı qiymət, yüksək keyfiyyət, müqavilənin 
vaxtında yerinə yetirilməsi, analoji işlərdə 
təcrübəsi və maliyyə vəziyyəti.

Prosedurla əlaqədar əlavə məlumat almaq 
üçün maraqlananlar 012 4658419 nömrəli 
telefona (faks:4656438) müraciət edə bilərlər 
(əlaqələndirici şəxs-Babayev Fuad Muxtar 
oğlu). İddiaçılar hər lot üçün 100 (yüz) manat 
məbləğdə iştirak haqqını aşağıda göstərilən 
hesaba ödədikdən sonra Azərbaycan 
dilində tərtib olunmuş əsas şərtlər toplusunu 
Azərbaycan Respublikası Gənclər və İdman 
Nazirliyindən (Bakı şəhəri, Olimpiya küçəsi 4, II 
mərtəbə,Gənclər təşkilatları ilə iş sektorundan) 
ala bilərlər.

Bank-Dövlət Xəzinədarlıq Agentliyi
Kod -210005
M/h-AZ41NABZ01360100000000003944
VÖEN- 1401555071
SWIFT- CTREAZ22
Alan müştəri- Azərbaycan Respublikasının 

Gənclər və İdman Nazirliyi
H/h- AZ50CTRE00000000000002147771
VÖEN- 1500171121
Büdcə səviyyəsinin kodu- 7
Təsnifat kodu- 142340
İştirak haqqı heç bir halda geri qaytarılmır.
İddiaçılar prosedurda iştirak üçün aşağıdakı 

sənədləri təqdim etməlidirlər:
- iştirak etmək üçün yazılı müraciət;

- iştirak haqqının ödənilməsi barədə bank 
sənədi;

-iddiaçının tam adı, hüquqi statusu, qeydiy-
yatdan keçdiyi ölkə və rekvizitləri;

-Azərbaycan Respublikasında vergilərə və 
digər icbari ödənişlərə dair yerinə yetirilməsi 
vaxtı keçmiş öhdəliklərin olmaması barədə 
arayış; 

-iddiaçının bir il ərzində (əgər daha az 
müddət fəaliyyət göstərirsə bütün fəaliyyəti 
dövründə) maliyyə vəziyyət barədə bank 
tərəfindən verilmiş arayış;

- təklif (zərflərin açıldığı gündən sonra ən azı 
30 bank günü müddətində qüvvədə olmalıdır);

- təklifin təminatı (zərflərin açıldığı gündən 
sonra ən azı 60 bank günü müddətində qüvvədə 
olmalıdır);

-son bir il ərzində (əgər daha az müddət 
fəaliyyət göstərirsə bütün fəaliyyəti dövründə)
yerinə yetirdiyi analoji işlər haqqında məlumat.

Sənədlər Azərbaycan dilində tərtib olunmalıdır.
İddiaçılar tender prosedurunda iştirak üçün 

yuxarıda göstərilən ixtisas sənədlərini 5 iyul 
2019-cu il saat 18.00-a qədər tender komis-
siyasına təqdim etməlidirlər. İddiaçılar tender 
təkliflərini və təklifin 1 faizi məbləğdə bank 
təminatını 15 iyul 2019-cu il saat 18.00-a qədər 
ikiqat bağlı zərflərdə iki nüsxədə tender komissi-
yasına təqdim etməlidirlər.

Göstərilən vaxtdan gec təqdim olunan 
zərflər açılmadan geri qaytarılacaqdır.

Təklif zərfləri iddiaçıların iştirakı ilə 16 iyul 
2019-cu il saat 10.00-da Azərbaycan Respubli-
kası Gənclər və İdman Nazirliyində açılacaqdır. 

Tender komissiyası

“Çörək Nəqliyyat” ASC səhmdarlarının nəzərinə!
13 iyul 2019-cu il saat 14.00-da “Çörək 

Nəqliyyat” ASC səhmdarlarının ümumi yığıncağı 
keçiriləcəkdir.

Yığıncağın gündəliyi:
1. Cəmiyyətin 2018-ci ilin maliyyə-təsərrüfat 

fəaliyyətinə dair idarə heyətinin hesabatı.
2. Cəmiyyətin müşahidə şurasının yeni 

tərkibinin seçilməsi.
3. Cəmiyyətin idarə heyətinin yeni tərkibinin 

seçilməsi.

4. Cəmiyyətin maliyyə-təftiş komissiyasının 
yeni tərkibinin seçilməsi.

5. Cəmiyyətin nizamnaməsinin yeni redaksi-
yada təsdiq olunması.

6. Dövlət qeydiyyatı məlumatında baş vermiş 
dəyişiklilərin dövlət qeydiyyatına alınması üçün 
məsul şəxsə səlahiyyətlər verilməsi.

7. Digər məsələlər.
Yığıncağın gündəliyinə dair sənədlərlə 

cəmiyyətin yerləşdiyi ünvanda tanış olmaq 

mümkündür.
Yığıncaqda bütün səhmdarların şəxsiyyəti 

təsdiq edən sənədlə (vəkil edilmiş nümayəndələr 
notarial təsdiq olunmuş etibarnamə və şəxsiyyəti 
təsdiqləyən sənədlə) iştirakı vacibdir.

Ünvan – Bakı, Qara Qarayev 
prospekti,Təbriz Yay kinoteatrının binası 2-ci 
mərtəbə. 

 İdarə heyəti

Kredit borcları restrukturizasiya olunacaq şəxslərin nəzərinə! 
Azərbaycan Respublikası Preziden-

tinin “Azərbaycan Respublikasında fiziki 
şəxslərin problemli kreditlərinin həlli ilə bağlı 
əlavə tədbirlər haqqında 28 fevral 2019-cu 
il tarixli fərmanın icrasının təmin edilməsi 
məqsədilə Əmanətlərin Sığortalanması Fon-
du tərəfindən ləğvetmədə olan banklarda 
vaxtı keçmiş kredit borclarının restrukturi-
zasiyası üçün vətəndaşların ərizələri qəbul 
edilir. 

Ləğv prosesində olan QSC “Bank Stan-
dard” KB, “Texnikabank” ASC, “Dəmirbank” 
ASC, “Dekabank” ASC, “Yunayted Kre-
dit Bank” ASC, “Qafqaz İnkişaf Bankı” 

ASC, “Kredobank” ASC, “Atrabank” ASC, 
“Zaminbank” ASC, “Bank of Azerbaijan” 
ASC, “Royalbank” ASC, “Gəncəbank” ASC, 
“Azərbaycan Kredit Bankı” ASC, “Evrobank” 
ASC, “Birlikbank” ASC, “Debütbank” ASC və 
“Borçalı” KB-nin müştəriləri ləğv prosesində 
olan “Dəmirbank” ASC-nin Bakı şəhəri, Qara-
bağ küçəsi 31 nömrəli ünvanda yerləşən 
“Əməliyyat İdarəsi” filialına vaxtı keçmiş kre-
dit borclarının restrukturizasiyası ilə müraciət 
edə bilərlər. 

Əlavə məlumat almaq üçün əlaqə 
nömrələri - (012) 444-71-71 (daxili: 500)

AÇIQ TENDER ELAN EDİR

Kürdəmirdə Respublika Gününə 
həsr olunmuş “dəyirmi masa”

 � Rayonun Heydər Əliyev Mərkəzində 28 May 
Respublika Günü münasibətilə “Şərqin ilk demoktarik 
Respublikası-Azərbaycan Xalq Cümhuriyyəti” mövzusunda 
“dəyirmi masa” keçirilib. 
Tədbir iştirakçıları əvvəlcə müasir, 

müstəqil Azərbaycan Respublikasının 
qurucusu ulu öndər Heydər Əliyevin 
abidəsi önünə gül-çiçək dəstələri 
düzüblər.

Dəyirmi masa Azərbaycan 
Respublikasının Dövlət Himninin 
səslənməsi ilə başladı. Kürdəmir 
şəhər 6 saylı tam orta məktəbinin 
şagirdlərinin ifasında təqdim olunan 
“Azərbaycanım” ədəbi-bədii kompo-
zisiyası tədbir iştirakçıları tərəfindən 
maraqla qarşılandı.

“Azərbaycan Xalq Cümhuriyyəti 
Şərqdə ilk demokratik dövlət kimi” 
mövzusunda şəhər 2 saylı tam orta 
məktəbin tarix müəllimi Ülviyyə Şükü-
rova, ”Azərbaycan Xalq Cümhuriyyəti 
dövründə Azərbaycan qadını“ mövzu-
sunda şəhər 3 saylı məktəbin dil-
ədəbiyyat müəllimi Əsbət Müsayeva, 
“Azərbaycan Xalq Cümhuriyyətinin 
suqutu tarixi şəraitin zərurəti idi” möv-
zusunda gənc könüllü Sahilə Müseyi-
bova, “Azərbaycan Xalq Cümhuriyyəti 
dövründə ordu quruculuğu” mövzu-
sunda N saylı hərbi hissənin zabiti, 
mayor Şamo Rəsulov məruzələrlə 
çıxış ediblər. Vurğulanıb ki, ulu 
öndər Heydər Əliyev irsinin həyata 

keçirilməsi, onun ideyalarının reallaş-
dırılması Prezidentimiz İlham Əliyev 
cənablarının məqsədyönlü siyasətinin 
əsasını təşkil edir.

Tədbirdə çıxış edən Kürdəmir 
Rayon İcra Hakimiyyətinin başçısı 
Ceyhun Cəfərov Respublika günü 
münasibətilə tədbir iştirakçıları-
nı təbrik edərək bildirib ki, 1918-ci 
ildə Şərqdə ilk dəfə Azərbaycan 
Xalq Cümhuriyyətinin – müstəqil 
Azərbaycan dövlətinin rəsmən ya-
ranması milli dövlətçilik tariximizdə 
öz önəmi və dəyəri, böyük tarixi 
əhəmiyyəti olan hadisədir. Cəmi 23 
ay yaşamasına baxmayaraq AXC-
nin həyata keçirdiyi silsilə tədbirlər 
müstəqil demokratik dövlət kimi 
fəaliyyət göstərməsinə tutarlı faktdır. 
Elm, təhsil, siyasət, dil, ədəbiyyat, 
səhiyyə, demokratik qanunlar, ordu, 
milli valyuta və sair sahələrdə apa-
rılan islahatlar, verilmiş qərarlar və 
qanunlar qısa zamanda demokratik 
dövlətimizin, müstəqil Azərbaycan 
Xalq Cümhuriyyətinin beynəlxalq miq-
yasda varlığını bəlli etdi. 

Lakin xarici düşmən qüvvələr, 
xüsusilə rus-bolşevik hökuməti, 
daxili antidemokratik qüvvələrlə, 

düşmənlərlə əlbir olaraq milli 
dövlətimizin varlığına son qoydu-
lar. 1920-ci il aprelin 28-i xalqımızın 
tarixinə qara ləkə kimi düşdü, bolşe-
vik-sovet imperiyasının boyunduruğu 
altına düşdük. Bu əsarət düz 70 il 
çəkdi. Lakin ziyalılarımız, milli ruhu 
öz qəlbində gəzdirən insanlarımız 
müstəqillik uğrunda, istiqlaliyyət uğ-
runda mübarizədən bir an da kənarda 
qalmadılar. 

Nəhayət ki, XX əsrin 80-ci illərinin 
sonlarında sovetlər imperiyasında da-
xili ziddiyyətlərin baş qaldırması, im-
periyanın dayaqlarının çökməsi bir çox 
xalqlara öz müstəqilliyini qazanmaq, 
milli dövlətini qurmaq xoşbəxtliyini 
verdi. Azərbaycan xalqı da demok-
ratik qüvvələrin, siyasi liderlərin 
rəhbərliyi altında müstəqillik uğrun-
da mübarizəsini gücləndirdi. Və bu 
mübarizə yeni müstəqil Azərbaycan 
dövlətini yaratmaq zərurətini mey-
dana çıxardı. Bütün təzyiqlərə, qan 
tökülməsinə baxmayaraq, Azərbaycan 
öz müstəqilliyini təkrarən bərpa etdi. 

Qarşıda taleyüklü məsələ – 
Azərbaycan dövlətini qoruyub 
saxlamaq, xalqı vahid cəbhədə 
birləşdirərək, həm daxili, həm də xarici 
düşmənlərə qarşı mübarizə aparmaq 
dururdu. Xalqın təkidi ilə 1993-cü ilin 
iyununda ulu öndər Heydər Əliyevin 
siyasi hakimiyyətə gəlişi milli birlik 
yaratmaq, dövlətçiliyimizi qoruyub 
saxlamaq uğrunda fəal mübarizəyə 
başlaması zərurət oldu. 

Qeyd olunub ki, Azərbaycanın 
iqtisadi, siyasi müstəqilliyini qoruyub-
saxlamaq, bəynəlxalq miqyasda 
əməkdaşlıq, kollektiv təhlükəsizlik, 
antiterror əməliyyatlarında iştirak 
etmək, regionda sülhün bərqərar 
olması Heydər Əliyevin dövlətçilik 
kursunun ən mühüm tərkib hissəsini 
təşkil edir. Bu gün Prezidentimiz 
İlham Əliyevin məqsədyönlü siyasəti 
nətcəsində reallığa çevrilmişdir. 
İqtisadi və sosial inkişafa dair qəbul 
edilən dövlət proqramlarının yerinə 
yetirilməsi sahəsində Azərbaycan 
dövlətinin dayaqları möhkəmlənir, 
yenilməz olur. 

Axşam Qələbə parkında incəsənət 
ustalarının iştirakı ilə bayram konserti 
olub.

İlqar HƏSƏNOV,  
“Xalq qəzeti”nin bölgə müxbiri

Binəqədililərin bayram sevinci

Mərasimdə rayon icra 
hakimiyyətinin başçısı Elxan Allah-
verdiyev, Əmək və Əhalinin Sosial 
Müdafiəsi Nazirliyi yanında Dövlət Tib-
bi-Sosial Ekspertiza və Reabilitasiya 
Xidmətinin rəisi Cavid Əbdül-Qədirov, 
nazirlik yanında İctimai Şuranın sədri 
Umud Mirzəyev, Milli Məclisin depu-
tatları Tahir Rzayev, Hikmət Babaoğ-
lu, Azərbaycan Qarabağ Müharibəsi 
Əlilləri, Veteranları və Şəhid Ailələri 
İctimai Birliyinin sədri Mehdi Mehdiyev, 
“İki sahil” qəzetinin baş redaktoru Vü-
qar Rəhimzadə, “Səs” qəzetinin baş re-
daktoru Bəhruz Quliyev, Azərbaycanın  
müstəqilliyi və ərazi bütövlüyü uğrunda 
gedən döyüşlərdə, habelə Çernobıl 

AES-də qəzanın aradan qaldırılma-
sı  və Əfqanıstanda gedən döyüşlər 
zamanı  sağlamlıqlarını itirmiş şəxslər 
iştirak ediblər. Çıxış edənlər 1918-ci 
il mayın 28-də yaradılan Azərbaycan 
Xalq Cümhuriyyətinin (AXC) tariximizin 
şərəfli səhifələrdən biri olduğunu, cəmi 
23 ay ömür sürən AXC-nin xalqımızın 
müsəlman Şərqində ilk demokratik 
respublika qurmaq əzmini nümayiş 
etdirdiyini vurğulayıblar.

Qeyd olunub ki, ümummilli lider 
Heydər Əliyevin memarı və qurucusu 
olduğu müasir müstəqil Azərbaycan 
101 il əvvəl mövcud olmuş Xalq 
Cümhuriyyətinin layiqli varisi kimi 
böyük inkişaf yolunda inamla irəliləyir. 

Prezident İlham Əliyevin rəhbərliyi 
altında Azərbaycan demokratik, 
hüquqi, dünyəvi dövlət kimi bu gün 
bütün sahələrdə dayanıqlı inkişafa, 
güclü iqtisadiyyata və güclü orduya 
malik olan, dünya birliyində nüfuzlu 
mövqeyi ilə seçilən bir dövlətdir.

Tədbirdə dövlət müstəqilliyi daim 
möhkəmlənən Azərbaycanda uğurlu 
sosial inkişaf strategiyasından bəhs 
olunub. Aparılan sosial siyasətin 
nailiyyətləri kimi, əhalinin rifah halı-
nın yaxşılaşdırılması istiqamətində 
əhəmiyyətli irəliləyişlərin əldə olun-
duğu, sosial infrastruktur layihələrinin 
ildən-ilə geniş miqyas aldığı vur-
ğulanıb. Eyni zamanda, əlilliyi olan 
şəxslərin sosial müdafiəsinin 
gücləndirilməsi, onların hərtərəfli dövlət 
qayğısı ilə əhatə olunması üçün aparı-
lan işlər qeyd edilib.

“Xalq qəzeti”

Binəqədi Rayon İcra Hakimiyyəti və Respublika Əlillərin 
Bərpa Mərkəzinin birgə təşkilatçılığı ilə 28 May 
Respublika Günü münasibəti ilə tədbir keçirilib. 

Ermənistan silahlı qüvvələri atəşkəs rejimini 23 dəfə pozub 
 � Ermənistan silahlı qüvvələrinin bölmələri cəbhənin 

müxtəlif istiqamətlərində sutka ərzində atəşkəs rejimini 23 
dəfə pozub.

Müdafiə Nazirliyinin mətbuat 
xidmətindən AZƏRTAC-a bildirilib ki, 
Ermənistan Respublikası Noyember-
yan rayonunun Şavarşavan kəndində 
yerləşən mövqelərdən Qazax rayonu 
ərazisindəki adsız yüksəkliklərdə, 

Berd rayonu ərazisindəki adsız 
yüksəkliklərdə yerləşən mövqelərdən 
Tovuz rayonunun Qaralar kəndində, 
Krasnoselsk rayonu ərazisindəki 
adsız yüksəkliklərdə yerləşən 
mövqelərdən Gədəbəy rayonu 

ərazisindəki adsız yüksəkliklərdə 
yerləşən mövqelərimiz atəşə tutulub.

Ağdam rayonunun işğal altında 
olan Tağıbəyli, Şıxlar, Yusifcanlı, 
Füzuli rayonunun Qərvənd, 
Qaraxanbəyli, Qorqan kəndləri 
yaxınlığında, həmçinin Goranboy və 
Tərtər rayonları ərazisindəki adsız 
yüksəkliklərdə yerləşən mövqelərdən 
də ordumuzun mövqeləri atəşə 
tutulub.

ASC-nin İctimaiyyətlə 
əlaqələr şöbəsindən 
AZƏRTAC-a bildirilib ki, 
Qobustan şəhərinin içməli 
su təchizatı və kanalizasiya 
sistemlərinin yenidən qurul-
ması layihəsi çərçivəsində 
Qobustan şəhərini və ətraf 
kəndləri içməli su ilə təmin 
etmək üçün rayonun Təsi 
kəndinin yaxınlığında 6 
subartezian quyusu qazılıb, 
su mənbəyindən şəhərə 
14,4 kilometr magistral su 
xətti çəkilib. Eyni zamanda, 
kəmərin marşrutu boyunca 
yerləşən Təsi və Bədəlli 
kəndlərində nasos stansiya-
sı quraşdırılıb, Daşarası və 
Nərimankənd kəndlərində 
ümumi tutumu 2000 kubmetr 
olan 2 su anbarı inşa edilib. 

Yaradılmış yeni infrast-
rukturun imkanlarından 
istifadə etməklə 2012-ci ildə 
Ərəbqədim, Cəmcəmli və 
Göydərə kəndlərini su ilə 
təmin etmək üçün magist-
ral xətlər çəkilib, kəndlərdə 
əhalinin ümumi istifadəsi 
üçün bulaq və su dayağı 
quraşdırılaraq sakinlərin suya 
olan tələbatı qismən ödənilib. 
Növbəti mərhələdə bu 
kəndlərdə mərkəzləşdirilmiş 
su təchizatı sistemlərinin 
yaradılmasına qərar verilib. 
Bu məqsədlə Ərəbqədim, 
Cəmcəmli və Göydərə 
kəndlərində ümumi uzunluğu 
17 kilometr olan paylayıcı su 
şəbəkəsi inşa edilir. 

Hazırda su xətlərinin 
tikintisi yekunlaşmaq üzrədir. 
Yeni yaradılan şəbəkədən 

hər bir evə birləşmə verilərək 
sayğaclar quraşdırılacaq. 
Kəndlərdə su təchizatının 
dayanıqlılığını təmin etmək 
məqsədilə hər birinin tutumu 
50 kubmetr olan 2 su anbarı 
tikilir.   

Tikinti-quraşdırma işlərinin 
yaxın vaxtlarda başa çatdırıl-
ması nəzərdə tutulur. Bununla 
da, Qobustan rayonunun 
Ərəbqədim, Cəmcəmli 
və Göydərə kəndlərinin 4 
minədək sakini fasiləsiz və 
keyfiyyətli içməli su ilə təmin 
olunacaq.

Xatırladaq ki, Prezident 
İlham Əliyevin "Əhalinin içməli 
su ilə təminatının yaxşılaşdı-

rılmasına dair əlavə tədbirlər 
haqqında" sərəncamları 
və investisiya layihələri 
çərçivəsində son 2 ildə 46 
rayonun 211 kəndində 330 
min sakinin keyfiyyətli içməli 
suya çıxışı təmin edilib. Bu 
kəndlərdə su təchizatı ümumi 
istifadə əsasında bulaqlar 
vasitəsilə aparıldığından 
əhalidən ödəniş tələb olunmur. 

Ümumilikdə son illər 
Prezident İlham Əliyevin 
tapşırıqlarına uyğun olaraq, 
Bakı şəhəri və regionlarda 
icra edilən içməli su layihələri 
dövlət başçısının əhalinin 
sosial rifahının daha da 
yaxşılaşdırılmasına göstərdiyi 
diqqətinin bariz nümunəsidir.

Qobustanın 3 kəndində 
mərkəzləşdirilmiş su 
təchizatı sistemi yaradılır

 � "Azərsu" Açıq Səhmdar Cəmiyyəti tərəfindən icra 
olunan növbəti layihə çərçivəsində Qobustan rayonunun  
3 kəndində mərkəzləşdirilmiş su təchizatı sistemi yaradılır.


